
sþ. 68. Fyrirspurnir. [51. mál]
I. Til iðnaðarráðherra um ráðstöfun á aðlögunargjaldi.

Frá Hjörleifi Guttormssyni.

1. Hvernig rökstyður ríkisstjórnin ráðstöfun sína á tímabundnu aðlögunargjaldi
á árinu 1979 með tilliti til ákvæða 7. greinar laga nr. 58/1979 og þeirrar
kynningar á málinu, sem fyrrverandi ríkisstjórn beitti sér fyrir gagnvart
EFT A og EBE og leiddi til þess að EFT A samþykkti formlega að gjaldið
yrði lagt á?

2. Hvert er í einstökum atriðum það "uppsafnaða óhagræði" og hverjar eru
forsendur fyrir þeim endurgreiðslum til útflutningsiðnaðar og annarra greina
samkeppnisiðnaðar, sem ríkisstjórnin ákvað Í nóvember síðastliðnum að fá
skyldu samtals 516 milljónir króna af aðlögunargjaldi á árinu 1979?

3. Hvaða tillögur hefur ríkisstjórnin mótað um ráðstöfun tekna af tímabundnu
aðlögunargjaldi á árinu 1980?

4. Hefur ríkisstjórnin tekið afstöðu til þess, með hvaða hætti og hvenær eigi
að afnema "uppsafnað óhagræði" innlends samkeppnisiðnaðar eða afla tekna
til endurgreiðslu þess framvegis?

II. Til iðnaðarráðherra um hagræðingarlán til iðnaðar.

Frá Hjörleifi Guttormssyni.

Samkvæmt 26. grein laga nr. 13/1979 er gert ráð fyrir, að ríkisstjórnin út-
vegi 1000 milljónir króna að láni til hagræðingar í undirstöðugreinum atvinnu-
lífsins it árinu 1979.

Fyrrverandi ríkisstjórn samþykkti s. I. haust, að af þessari upphæð skyldu
400 milljónir króna koma í hlut iðnaðar.

Hvað hefur ríkisstjórnin gert til að útvega þetta fjármagn og ráðstafa því
í samræmi við lagafyrirmæli og heimild til lántöku samkvæmt fjárfestingar-
og lánsfjáráætlun 1979?

III. Til utanríkisráðherra um ytri landgrunnsmörk Íslands til suðurs.

Frá Eyjólfi Konráð Jónssyni.

1. Hvað hefur verið unnið að því að ákveða ytri landgrunnsmörk Íslands til
suðurs í samræmi við ákvörðun Alþingis 22. des. 19781

2. Hefur ríkisstjórnin mótmælt aðgerðum Breta til að reyna að helga sér
klettinn Rokk og þú með hverjum hætti?

a. Hefur verið mótmælt í orði eða it borði tilraunum Breta til að koma einhliða
á 200 mílna fiskverndarsvæði umhverfis Rokkinn eða eru uppi um það
fyrirætlanir, t. d. að senda íslensk fiskiskip til veiða á þessu svæði?

IV. Til utanríkisráðherra um samstarf við Færeyinga við ákvörðun ytri marka
landgrunnsins.

Frá Eyjólfi Konráð Jónssyni.

1. Hefur samvinna verið höfð við Færeyinga til að tryggja sameiginleg rétt-
indi á landgrunnssvæðinu utan 200 mílna marka landanna i samræmi við
ákvörðun Alþingis 22. des. 1978, og þá með hverjum hætti?

2. Hafa verið haldnir f'ormlegir fundir með fulltrúum landstjórnar Færeyinga?
3. Hvern árangur hefur samvinna við Færeyinga í þessu efni borið?
4. Hefur afstaða Breta og íra til krafna Íslendinga og Færeyinga verið könnuð

með beinum viðræðum?


